
Nd. 115. Frumvarp til laga [95. mál]
um breytingar á lögum um almannatryggingar nr. 67 frá 20. april 1971.

(Lagt fyrir Alþingi á 93. löggjafarþingi, 1972.)

1. gr.
d-líður 6. greinar orðist svo:
Öllum heimildarsamningum við heilbrigðisstéttir og heilbrigðisstofnanir.

2. gr.
8. grein orðist svo:
Aðalskrifstofur Tryggingastofnunar ríkisins eru i Reykjavik.
Utan Reykjavíkur skal Tryggingastofnunin hafa umboðsskrifstofur og fer um

staðarval eftir ákvörðun ráðherra að fengnum tillögum tryggingaráðs.
t hverju sveitarfélagi, þar sem ekki er umboðsskrifstofa Tryggingastofnunar rfk-

isins, skal sveitarstjórn tilnefna sérstakan trúnaðarmann tryggingaskrifstofunnar,
sem annast upplýsingastörf og tengsl ibúa sveitarfélagsins við umboðsskrifstofu.
Tryggingastofnunin ákveður og greiðir þóknun til trúnaðarmanna.

3. gr.
Siðasta málsgrein 15. greinar orðist svo:
Tryggingaráði er heimilt að greiða einstæðum feðrum, sem halda heimili fyrir

börn sín sambærileg laun, svo og einstæðu fósturforeldri.

4. gr.
í stað a-d.-liðs 20. greinar komi:

a. Ríkissjóður 86%.
b. Atvinnurekendur 14%.

23. grein falli niður.
5. gr.

24. grein falli niður.
6. gr.

7. gr.
Við 1. mgr. 38. greinar bætist :
Ríktsendurskoðunín annast endurskoðun reikninga sjúkrasamlaganna.

8. gr.
40. grein orðist svo:
Allir landsmenn eru sjúkratryggðir í sjúkrasamlagi þar sem þeir eiga lögheimili.

Hjón skulu vera i sama sjúkrasamlagi og með þeim skulu tryggð börn þeirra, 16 ára
og yngri. Sama á við um stjúpbörn og fósturbörn.

Sjúkrasamlag gefur út réttindaskírteini til hvers samlagsmanns og gildir það
meðan hann er í samlaginu.

9. gr.
41. grein falli niður.

10. gr.
Upphaf 1. málsgreinar 43. greinar orðist svo:
Auk þeirra réttinda, sem um ræðir i 42. gr. skal sjúkrasamlag veita þá hjálp,

sem hér er talin:
11. gr.

44. grein orðist svo:
Sjúkrasamlögin greiða sjúkradagpeninga, ef samlagsmaður. sem er 17 ára og

eldri og ekki nýtur elli- eða örorkulifeyris, verður algerlega óvinnufær, enda leggi
hann niður vinnu og kaup hans og aðrar vinnutekjur falli niður.

Sjúkradagpeningar eru ekki greiddir lengur en 52 vikur samtals á hverjum 24
mánuðum. ÞÓ er samlagsstjórn heimilt að ákveða, að dagpeningar skuli greiddir
lengur, ef lækningatilraunum er ekki lokið og óvíst er, hvort um varanlega örorku
er að ræða.

Samlagsmenn njóta sjúkradagpeninga frá og með lL veikindadegi, ef þeir eru
óvinnufærir a. m. k, f 14 daga. Upphaf biðtimans miðast við þann dag, þegar læknis
er fyrst vitjað eða sjúklingurinn fluttur í sjúkrahús.

Sjúkradagpeningar skulu ekki vera hærri en slysadagpeningar samkvæmt 33.
grein og ekki lægri en kr. 309.00 á dag fyrir einstakling 17 ára og eldri og kr. 84.00
fyrir hvert barn á framfæri, þar með talin börn utan heimilis, sem umsækjandi
sannanlega greiðir með, samkv. meðlagsúrskurði eða skilnaðarleyfisbréfi.

Sjúkradagpeningar vegna annarra starfa en húsmóðurstarfa mega ekki vera hærri
en sem nemur %, þeirra vinnutekna, sem hlutaðeigandi hefur misst vegna veikind-
anna. Skal í þessu sambandi að jafnaði höfð hliðsjón af tekjum hans síðustu 2
mánuðina áður en veikindin hófust.

Nú dvelst sá, sem dagpeninga nýtur i sjúkrahúsi eða hæli á kostnað sjúkrasam-
lags síns og má þá lækka dagpeninga hans um allt að þriðjung, ef hann á heimili
sinu hefur fyrir öðrum að sjá, ella allt að % hlutum. Lækkunin tekur þó ekki til
sjúkradagpeninga vegna barna sjúklings.

Nú greiðir vinnuveitandi laun Í veikindaforföllum og renna þá dagpeninga-
greiðslur samkvæmt 4. málsgr, þessarar greinar til vinnuveitandans þann Uma, þó
aldrei hærri greiðsla en sem nemur %, hlutum launanna.

Dagpeningar eru ekki greiddir þeim, sem i verkfa1li á, nema hann hafi átt rétt
til dagpeninga áður en verkfall hófst.

12. gr.
45. gr. 1. og 2. málsgr, orðist svo:
Leita skal staðfestingar Tryggingastofnunar rfkisins á samningum, sem sjúkra-

samlög gera um greiðslur til fullnægingar ákvæðum 42. og 43. greinar. Samningar,
sem gilda fyrir samlög almennt eða tiltekinn flokk samlaga, eru þó að jafnaði gerðir
af Tryggingastofnuninni fyrir hönd viðkomandi samlaga. Sé um að ræða héraðslækni,
sem situr í kauptúni eða kaupstað, getur sjúkrasamlag á þeim stað með samþykki
Tryggingastofnunarinnar krafizt þess, að hann taki að sér að gegna heimilislæknis-
störfum gegn föstu gjaldi. Takist samningar ekki, ákveður heilbrigðisstjórnin greiðsl-
una með tiUiti til gjaldskrárinnar eða gildandi samninga um heimilislæknisstörf á
samsvarandi stöðum.

Náist ekki samkomulag, skal gerðardómur ákveða samningskjörln. Tilnefna
samningsaðilar einn gerðarmann hvor, en Hæstiréttur skipar oddamann. Verði dóm-
urinn ekki fullskipaður þannig, tilnefnir Hæstiréttur þá. sem vanta kann.

13. gr.
Siðasta málsgrein 45. greinar faJli niður.

14. gr.
1. málsgrein 47. greinar falli niður.
Að öðru leyti orðist 47. greinin svo:
t reglum, sem Tryggingastofnunin setur og ráðherra staðfestir. skulu sett nánari

fyrirmæli um flutning manna á milli samlaga og um greiðslu sjúkrabóta. þegar svo
stendur á. Má þar ákveða, að hinn tryggði skuli sjálfur bera kostnað sinn að nokkru
eða öllu leyti, ef hann vanrækir að tilkynna lögheimi1isbreytingu.
t reglum settum á sama hátt, má og ákveða gagnkvæma þjónustu og aðstoð sam-

laganna hvers við annars meðlimi. Að svo miklu leyti sem slik gagnkvæm aðstoð
verður ákveðin, fer um greiðslur til lækna. lyf.jabúða og annarra, sem láta læknis-
hjálp í té, eftir sömu reglum og um greiðslur fyrir eigin meðlimi samlagsins.

15. gr.
48. grein falli niður.

16. gr.
49. grein orðist svo:
Af kostnaði vegna sjúkrasamlaga greiðir ríkiss.i6ður 90%. en sveitarsjóðir 10%.

Framlagi sveitarsjóða skal Tryggingastofnunin jafna niður á sveitarfélög samlags-
svæðisins í réttu hlutfalli við fjölda íbúa 16 ára og eldri miðað við siðasta manntal.
Fyrir lok .iúlímánaðar ár hvert, skal Tryggingastofnun ríkisins hafa gert áætlun um
útgjöld sjúkratrygginganna, þ. e. einstakra sjúkrasamlaga og sjúkratryggingadeildar
Tryggingastofnunar ríkisins fyrir næsta almanaksár. Áætlunina skal þá þegar senda
heilbrigðis- og tryggingamálaráðuneytinu til staðfestingar. Auk áætlaðra útgjalda
má gera ráð fyrir tillagt til varasjóðs sjúkratrvggíngadeíldar, allt að 2% af áætluð-
um útgjöldum.

Framlag rikissjóðs til sjúkratrygginganna greiðist Tryggingastofnun ríkisins með
jöfnum mánaðargreiðslum fyrir 10. hvers mánaðar. Tryggingastofnun ríkisins greiðir
sjúkrasamlögunum af framlagi rikissjóðs i samræmi við fjárhagsáætlun þegar tekið
hefur verið tillit til hluta sveitarfélaga, sem sjúkrasamlögin innheimta sjálf.

Framlög sveitarfélaga greiðist til sjúkrasamlaganna ársf.iórðungslega eftir :1,mið-
:1ð við fjárhagsáætlun.

17. gr.
50. gr. orðist svo:
Bætur samkvæmt lögum þessum teljast bætur greiddar í peningum og hjálp til

sjúkra og slasaðra, sem veitt er á annan hátt.

Fjölskyldubætur skulu grreiddar án tillits til annarra bóta. Að öðru leyti getur
enginn samtímis notið nema einnar tegundar greiddra bóta samkvæmt lögum þessum
eða lögum um atvinnuleysistryggingar. Saman mega þó fara:

a. Bætur til ekkju eða ekkils samkvæmt a-lið 35. greinar og allar bætur aðrar en
ekkjubætur samkvæmt 17. grein.

b. Barnalífeyrir, ekkjubætur samkvæmt 17. gr. og dagpeningar.
c. Barnalífeyrir, mæðralaun, ekkjubætur samkvæmt 17. gr. og dagpeningar vegna

brottfalls tekna af vinnu utan heimilis. Enn fremur mega fara saman mæðralaun
og örorkubætur eða ellilifeyrir.

d. Slysadagpeningar og el1i- eða ekkjulífeyrir.
e. Örorkulífeyrir og bætur til ekkju eða ekkils samkvæmt 17. gr.
f. Aðrar bætur, ef svo er mælt fyrir í lögunum.

Ef maður á rétt á fleiri tegundum bóta en einni, sem ekki geta farið saman, má
hann taka hærri eða hæstu bæturnar. Nú nýtur umsækjandi um dagpeninga annarra
lægri bóta, sem veittar eru til langs Uma, og skulu þá dagpeningar nema mismun-
inum.

Sjúkrakostnað slysatrygginga vegna manns, sem einnig er tryggður i sjúkra-
samlagi greiðir sjúkrasamlagið gegn endurgreiðslu frá slysatryggingum.

Ef elli-, örorku- eða ekkjulífeyrisþegi dvelst lengur en einn mánuð i stofnun,
þar sem sjúkratryggingar greiða fyrir hann, fellur lífeyrir hans niður, ef vistin
hefur verið lengri en 4 mánuðir undanfarandi 24 mánuði. Sé dvölin ekki .greídd að
fullu, er heimilt að greiða lífeyri, allt að þvi, sem á vantar. Ef hlutaðeigandi er al-
gerlega tekjulaus, er Tryggingastofnuninni heimilt að greiða honum sjálfum allt að
25 % lágmarkshóta.

18. gr.
63. grein falli niður.

19. gr.
Í fyrstu línu 65. greinar falli burtu orðin:
63. grein og.

20. gr.
66. grein orðist svo:
Iðgjöld til lífeyris- eða slysatrygginga skulu innheimt af innheimtumönnum rikis-

sjóðs og sveitarsjóða eða sérstökum Innheimtustofnunum. sbr. þó ákvæði 1. málsgr,
64. gr. um iðgjöld af lögskráðum sjómönnum og ökumönnum bifreiða og ákvæði
næstu málsgreinar hér á eftir. Ákvæði laga nr. 90 1965 þar á meðal um dráttarvexti
og lögtaksrétt gilda um innheimtu iðgjalda, þ. á m. um framlag sveitarfélaga til
sjúkrasamlaga.

Tryggingastofnun ríkisins innheimtir sjálf iðgjöld, sem rikissjóði ber að greiða.
Þá er stofnuninni heimilt að annast sjálf innheimtu iðgjalda tiltekinna ríkisstofn-
ana, svo og annarra aðila, ef það þykir henta. Um gjald fyrir innheimtu iðgjalda til
lífeyris- og slysatrygginga fer eftir launalögum eða samningum samkvæmt lögum
nr. 68/1962.

21. gr.
67. grein falli niður.

22. gr.
68. grein falli niður.

23. gr.
69. grein falli niður.

24. gr.
1 stað orðanna ,,25. grein, 36. grein og 48. grein" í fyrstu Unu 70. greinar komi:

25. og 36. grein.
25. gr.

Lög þessi öðlast þegar gildi.

Ákvæði til bráðabirgða.
1. Sýslusamlög taka við hlutverki núverandi héraðs- og hreppasamlaga. Þar til

formenn sýslusamlaga hafa verið skipaðir og nýjar stjórnir kosnar, hafa núver-
andi stjórnir héraðssamlaga stjórn s)yslusamlagameð höndum.

2. Eignum eða skuldum héraðssamlaga, miðað við 1. jan. 1972,skal skipta á reikn-
inga rikis og sveitarfélaga innan umdæmisins eftir ákvæðum laga nr. 96/1971.
Hluta sveitarfélaga skal skipta á sveitarfélög eftir fbúafjölda 16 ára og eldri,
miðað við manntal 1. desember 1971. Inneignir aðila i héraðssamlagi, þannig
reiknað, skulu færast þeim til eignar og reiknast upp i framlög af þeirra hálfu
til reksturs sýslusamlagsins.

Sýslusamlagið innheimtir skuldir skuldaraðila.
Sýslusamlög taka við eignum og skuldum eignaraðila i hreppasamlögum hinn

1. janúar 1973, sbr. ákvæði um skiptingu eigna og skulda í lögum nr. 96/
1971.

Stjórnir hreppasamlaga starfa áfram, þar til reikningsskilum er lokið. Skulu
þær greiða kröfur á hendur samlaginu, sem stofnað hefur verið til fyrir árslok
1972og framvisað er fyrir 1. april 1973.

Greinargerð.
Frumvarp þetta er samið af nefnd, sem heilbrigðis- og tryggingamálaráðherra

skipaði i ágúst 1971til þess, "að endurskoða allt tryggingakerfið m. a. með það fyrir
augum að greiðslur almannatrygginga til aldraðs fólks og öryrkja verði hækkaðar
að því marki að þær nægi til framfæris þeim bótaþegum, sem ekki styðjast við aðrar
tekjur".

f nefndina voru skipuð:
Geir Gunnarsson, alþingismaður, formaður.
Adda Bára Sigfúsdóttir, veðurfræðingur.
Halldór S. Magnússon, viðskiptafræðingur.
Tómas Karlsson, ritstjóri.
Páll Sigurðsson, ráðuneytisstjóri.
Ritari nefndarinnar er Jón Ingimarsson, skrifstofustjóri.
Í febrúar 1972 var síðan tveim mönnum, þeim Oddi Ólafssyni, alþingismanni

og Sigurði Ingimundarsyni, forstjóra Tryggingastofnunar rfklsíns, bætt i nefndina.
Nefndin miðar tillögugerðir sinar við ákveðna áfanga. Þannig lagði hún haustið

1971 fram frumvarp, sem miðaði fyrst og fremst að tekjutryggingu fyrir aldraða
og öryrkja, en jafnframt voru með bráðabirgðaákvæðum afnumdar beinar greiðslur
einstaklinga til tryggingakerfisins.

Það frumvarp, sem nú er lagt fram, gegnir fyrst og fremst því hlutverki að af-
nema endanlega einstaklingsgreiðslur til lifeyris- og sjúkratrygginga, og greiðslur
sveitarfélaga til lífeyrtstryggtnga.

f lögum nr. 96 1971 voru þessar greiðslur felldar niður vegna ársins 1972 og
og þvi nauðsynlegt að ákveða með lögum fyrir árslok 1972hversu fara skuli með
þessar greiðslur framvegis.

Jafnhliða þeirri breytingu þótti eðlilegt að losa þau tengsl, sem binda umboð
Tryggingastofnunarinnar utan Reykjavikur við embætti sýslumanna og bæjarfógeta.
Þar sem ekki verður lengur um neina innheimtu hjá einstaklingum að ræða er talið
eðlilegra að sérstök umboð Tryggingastofnunarinnar sjálfrar annist samskipti við
þá, sem tryggingalögum er ætlað að þjóna.

Þá er eins og í fyrra frumvarpi nefndarinnar gert ráð fyrir nokkrum minni
háttar lagfæringum á heildarlöggjöfinni og einnig er gert ráð fyrir að ákvæði
37. gr. gildandi laga um sjúkrasamlög í sýslum og kaupstöðum komi að fullu til
framkvæmda.

Athugasemdir við einstakar greinar frumvarpsins.
Um 1. gr.

Rétt þykir að hafa orðalag þessa ákvæðis rýmra en í núgildandi lögum og
fella alla heimildarsamninga við heilbrigðisstéttir inn i lögin.

Um 2. gr.
Þessi grein felur í sér þýðingarmikla skipulagsbreytingu á samskiptum Trygg-

ingastofnunarinnar og þeirra, sem rétt eiga á greiðslum frá stofnuninni. Samkvæmt
núgildandi lögum skulu sýslumenn og bæjarfógetar annast umboðsstörf fyrir Trygg-
íngastofnunina, hver i sínu umdæmi. Hér er hins vegar gert ráð fyrir að settar verði
á stofn umboðsskrifstofur um landið, eftir þvi sem þörf reynist verða. Sérstakir trún-
aðarmenn verði auk þess tilnefndir í hverju því sveitarfélagi, þar sem ekki er starf-
andi umboðs skrifstofa.

Þessi breytta skipan stefnir að miklu nánari samskiptum fólksins i landinu við
Tryggingastofnunina. Hún ætti að stuðla að betri þjónustu og aukinni þekkingu hvers
og eins á rétti sinum.

Um 3. gr.
Mæðralaun er nú aðeins skylt eða heimilt að greiða einstæðum mæðrum eða

fósturmæðrum. Hér er lagt til að heimildarákvæði verði lögfest um sambærilegar
greiðslur til einstæðra feðra eða fósturfeðra.

Um 4. gr.
í bráðabirgðaákvæði laga nr. 96 frá 27. desember 1971 var svo fyrir mælt að

niður skyldi falla úr framlögum til almannatrygginga vegna ársins 1972 b. og e.
liður 20. greinar, þ. e. a. s. hlutur hinna tryggðu og hlutur sveitarsjóða til lífeyris-
trygginga. Var þetta liður í breytingum á skattalögum og lögum um tekjustofna
sveitarfélaga, sem gerðar voru á siðasta þingi.

Nú þarf því að fella þessi fyrrnefndu atriði úr lögum um almannatryggingar.

Um 5. og 6. gr.
Niðurfelling tilvitnaðra greina leiðir af niðurfellingu b. og c. liðar 20'. greinar,

sbr. athugasemdir við 4. grein hér að framan,

Um 7. gr.
Við fækkun og stækkun sjúkrasamlaga hækka verulega þær fjárupphæðir, sem

reikningar samlaganna fjalla um. Ekki er talið eðlilegt annað en hin opinbera end-
urskoðun, rikisendurskoðunin, hafi reikningslegt eftirlit með fjárreiðum samlag-
anna.

Um 8. gr.
Þar eð felld er niður innheimta iðgjalda hjá hinum tryggðu, er núgildandi 40'.

grein að verulegu leyti úrelt. Hér er þvi slegið föstu að allir landsmenn séu tryggðir
i sjúkrasamlagi án sérstakrar iðgjaldagreiðslu fyrir hvern og einn. Hins vegar er
talið nauðsynlegt, að gefin séu út réttindaskirteini til hvers samlagsmanns.

Um 9. gr.
Greinin þarfnast ekki skýringa.

Um 10. gr.
Greinin þarfnast ekki skýringa.

Um 11. gr.
í þessari grein felst engin efnisbreyting frá núgildandi lögum. Leiðrétt er mis-

ræmi varðandi aldursviðmiðun, sem varð við setningu laga nr. 96/1971. Þá eru bóta-
fjárhæðir greinarinnar greindar með núgildandi tölum.

Um 12. gr.
Hér eru gerðar smávægilegar orðalagsbreytingar á upphafi 1. mgr. 45. greinar

og er þar þýðingarmest, að nú er einnig vitnað í 43. grein laganna.
Úr 2. mgr. 45. greinar eru svo felld öll atriði, sem snerta iðgjöld hinna tryggðu,

samkvæmt þeirri skipulagsbreytingu, sem hér er lögð til.

Um 13. gr.
Greinin þarfnast ekki skýringa.

Um 14. gr.
Hér er meginbreytingin sú, að tilkynning um lögheimilisbreytingu, skv. lögum

um þjóðskrá, er látin gilda sem flutningur manna milli samlaga. Þetta leiðir beint
af upphafi 8. greinar þessa frv.

Að öðru leyti þarfnast greinin ekki skýringa.

Um 15. gr.
Vísað er til skýringa við 16. grein.

Um 16. gr.
Í bráðabirgðaákvæði laga nr. 96/1971 var svo fyrir mælt, að niður skyldi fella

árið 1972 iðgjöld hinna tryggðu til sjúkratrygginga. Jafnframt var ákveðið að sér-
stakt framlag sveitarsjóða til sjúkratrygginga samkvæmt 3. mgr. 49. greinar skyldi
árið 1972 vera 9.77% af tilföllnum gjöldum sjúkrasamlags. Af þessu leiddi að ríkis-
sjóður greiddi 90.23% sömu gjalda.

Hér er svipaðri skiptingu komið á milli ríkissjóðs og sveitarsjóða í samræmi við
breytingar skattalaga og laga um tekjustofna sveitarfélaga.

Að öðru leyti þarfnast greinin ekki skýringa.

Um 17. gr.
Breytingar þær, sem í grein þessari felast, eru þær að aftan við núgildandi c.

lið er bætt orðunum "eða ellilífeyrir". E-liður er nýtt ákvæði en eldri e-liður verður
f-liður.

Þá er úr síðustu málsgrein 50. greinar felld setningin, sem byrjar á orðunum
"Falli niður" og endar á "dvalarkostnað hans".

Um 18. gr.
Greinin þarfnast ekki skýringa en vísað er til athugasemda við 5. grein hér

að framan.
Um 19. gr.

Greinin þarfnast ekki skýringa.
Um 20. gr.

Meginbreytingin samkvæmt þessari grein er sú, að felld eru niður ákvæði 66.
greinar um innheimtu sjúkrasamlagsiðgjalda hinna tryggðu. Að öðru leyti er að-
eins um orðalagsbreytingar að ræða.

Um 21.-23. gr.
Með afnámi iðgjaldagreiðslu einstaklinga til sjúkrasamlaga verða 67.-69. grein-

ar laganna óþarfar og eiga að falla niður.

Um 24. gr.
Greinin þarfnast ekki skýringa.

Um bráðabirgðaákvæði.
1. Reikna verður með að nokkurn tíma taki að koma breytingum þessum á. þvi

er nauðsynlegt að kveða á um stjórnun samlaga, meðan á þessu stendur.

2. Með bráðabirgðaákvæðum laga nr. H6/1971 var sagt fyrir, hvernig uppgjorr
reikninga samlaganna. miðað við 1. janúar 1972, skyldi hagað. Hér eru þessi
ákvæði tekin upp aftur með nánari skýringum, m. a. að því er varðar skipt-
ingu milli sveitarsjóða innan sama samlagssvæðis.

